
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаын национально-культурнöй автономияяслы национальнöй культураяс да кывъяс сöвмöдöм вылö рöскод сьöмöн могмöдöм вылö 2007 воын субсидияяс сетан пöрадок вынсьöдöм йылысь

"Коми Республикаын национально-культурнöй автономия йылысь" Коми Республикаса Оланпас олöмö пöртöм могысь да Коми Республикаса Правительстволöн 2003 во ноябр 3 лунся 416-р №-а тшöктöм серти Коми Республикаса Правительство шуис:
1. Вынсьöдны Коми Республикаын национально-культурнöй автономияяслы национальнöй культураяс да кывъяс сöвмöдöм вылö рöскод сьöмöн могмöдöм вылö 2007 воын субсидияяс сетан пöрадок содтöдын индöм  серти.

2. Тайö шуöмыс вынсялö сійöс кырымалан лунсянь.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь А.Л. Черновлы.

Коми Республикаса Юралысь                                                             В.Торлопов 
Сыктывкар
2007 вося декабр 24 лун

311 №

ВЫНСЬÖДÖМА

Коми Республикаса Правительстволöн

2007 во декабр 24 лунся 311 №-а шуöмöн

(содтöд)

Коми Республикаын национально-культурнöй автономияяслы национальнöй культураяс да кывъяс сöвмöдöм вылö рöскод сьöмöн могмöдöм вылö 2007 воын субсидияяс сетан

ПÖРАДОК

1. Тайö Пöрадоксö лöсьöдöма "Коми Республикаын национально-культурнöй автономияяс йылысь" Коми Республикаса Оланпас серти да сійö урчитö Коми Республикаын национально-культурнöй автономияяслы национальнöй культураяс да кывъяс сöвмöдöм кузя мероприятиеяс нуöдöмын государствосянь отсöг сетан механизм (водзö – национально-культурнöй автономияяс).

2. Коми Республикаын национально-культурнöй автономияяслы национальнöй культураяс да кывъяс сöвмöдöм кузя мероприятиеяс вылö государствосянь отсöг сетсьö субсидияясöн, мый артыштöма 2007 во вылö Коми Республикаса республиканскöй бюджетын государственнöй национальнöй политика олöмö пöртöм кузя мероприятиеяс вылö (водзö – субсидияяс).

3. Тайö Пöрадок серти субсидияяс сетсьöны национально-культурнöй автономияяслы, кодъяс лöсялöны татшöм критерийяслы:
эмöсь кö чужан кыв да культура велöдöм кузя курсъяс (водзö – курсъяс)  котыртöм вылö апробируйтöм велöдан уджтасъяс, велöдчан небöгъяс да методика боксянь мукöд пособие;

чукöрмöны кö курсъяс кывзысьяс;

эмöсь кö чужан кыв да культура велöдöм кузя занятиеяс нуöдöм вылö жыръяс;

курсъяссö софинансируйтöны кö ас чöжöс тшöт весьтö 30%-ысь оз этшаджык.

4. Субсидия босьтöм вылö национально-культурнöй автономия сетö Коми Республикаса культура да национальнöй политика министерствоö татшöм документъяс:

субсидия корöм йылысь шыöдчöм;

артмöдчöмъяс да сёрнитчöмъяс, мыйяс кырымалöма курсъяс котыртöм могысь.

5. Тайö Пöрадоклöн 4 пунктын индöм документъяссö видлалö Коми Республикаса культура да национальнöй политика министерство. Видлалöмлöн кывкöртöдъяс серти Коми Республикаса культура да национальнöй политика министерство примитö субсидия сетан позянлун йылысь сылысь ыдждасö индöмöн либö субсидия сетöмын подулалöмöн öткажитöм йылысь решение да юöртö примитöм решение йылысь национально-культурнöй автономиялы.
6. Субсидия сетсьö субсидия сетöм йылысь артмöдчöм подув вылын, мый кырымалöма Коми Республикаса культура да национальнöй политика министерство да Коми Республикаын национально-культурнöй автономия костын.

7. Рöскод, мый артыштöма Коми Республикаса культура да национальнöй политика министерстволы субсидия сетöм вылö, сьöмöн могмöдсьö Коми Республикаса сьöм овмöс министерствоöн 2007 во вылö Коми Республикаса республиканскöй бюджетлöн öтувъя бюджетнöй роспись серти.
8. Коми Республикалöн республиканскöй бюджетса сьöм вуджöдöмыс вöчсьö Коми Республикаса культура да национальнöй политика министерстволöн лицевöй тшöт вылысь национально-культурнöй автономияяслöн тшöт вылö Коми Республикаса культура да национальнöй политика министерстволöн субсидияяс сетöм кузя рöскод вештöм вылö заявкаяс подув вылын.
9. Субсидия сьöмыс лоö торъя мога да сійöс оз позь видзны мукöд мог вылö.

Коми Республикаса республиканскöй бюджетысь сетöм сьöмöн абу торъя могöн вöдитчигöн сьöмсö босьтöны Коми Республикаса республиканскöй бюджетö Коми Республикалöн республиканскöй бюджетса сьöм босьтысьяслöн тшöт вылысь законодательствоöн индöм пöрадок серти.

10. Субсидияяс сетöм вылö 2007 во вылö Коми Республикаса республиканскöй бюджетысь сетöм сьöмöн торъя могöн вöдитчöм бöрся контроль нуöдсьö индöм пöрадок серти Коми Республикаса культура да национальнöй политика министерствоöн да Коми Республикаса сьöм овмöс министерствоöн.
Комиöдіс   Афанасьева

3 790 пас

